
Sota Pangkep Niya Dibsho 

 

Ontolong so ira ni emanbasa tan emantetneng say     

ma-vatan sha i istorya ni inpamalsowa nen Apo Shiyos 

ni emin nontan pay laeng da. 

 Sajay jen istorya ket na-da shi    

dibsho ni Genesis shi Biblia.     

Sajay i istorya ni inpasing nen 

Apo Shiyos jen emalsowa nontan 

da niya dobong tan emin jen 

wared jay. 

 

(Genesis 2:4) 

Nonta shamo, say itsora ni        

dobong ket embolinget tan enshi i 

olnos to. 

 
Genesis 1:1-2 

Jet kowan nen Apo Shiyos ey, 

“Kawasha ken niyal.” Jet ewara nga 

agpayso. Jet inpansi-jan toy     niyal 

tan bolinget. Sota niyal,       ngine-

shanan to ni ‘kaakhawan’ tan “dabi” 

ngo sota bolinget. 
Genesis 1:3-5 

Shamon     

Akhew 

Jet kowan nen Apo Shiyos ey, 

“Kawasha ken bakanti shi       

nankhinaw-an ni shanom ma wared 

naydespag tan nonta shanom ma 

wared naykayang.” Jet ewara nga 

agpayso. 
Genesis 1:6-8 

Maykadwen 

Akhew 

Jet kowan mowan nen Apo Shiyos 

ey, "Maolnong i shanom ma wared 

despag ni naykayang shi sakey ya 

dogad say waray mepo-jasan na      

bo-day" Jet si-khatoy epasamak. 

Ngineshanan to sota kamag-an ni 

“shaga” Jet ngineshanan to ngo ni 

“baybay” sota naolnong jen shanom. 
Genesis 1:9-10 

Kowan mowan nen Apo Shiyos 

ey, “Onbengis i emin na ekalkalasin 

mola shi bo-day.” Jet binmanengis I 

ekalkalasin mola ja kaondames tan 

emengi-kan ni botil jen onbengis 

mowan. 
Genesis 1:11-13 

Maykatdon 

Akhew 

Jet kowan mowan nen Shiyos 
ey, "Mewesha iray silew shi 
naykayang.” Jet ewara nga       
agpayso. Pinalsowa nen Shiyos i  
sekhit ja silew no kaakhawan tan 
sota bolan tan taltalaw ja silew 
para medebi.  

Genesis 1:14-19 

Mayka-pat 

ta Akhew 

Jet kowan mowan nen Apo      
Shiyos ey, "Mepalvan i shanom 

ni emin na kalasin emanbibiyag 
tan mepalvan i naykayang ni 
emin na kalasin kaontayab." Jet 
si-khatoy edaga. 

Genesis 1:20-23 

Maykadimen   

  Akhew 

Jet kowan mowan nen Apo      
Shiyos ey, "Meweshen emin i  
kalasin emanbibiyag shi shabaw 
ni shaga— sota ira animal, sota 
ira kaonkorap tan sota ira animal 
shi da-da-sang." Jet si-khatoy 
edaga. 

Genesis 1:24-25 

Jet engala si Apo Shiyos ni tapok 

jet pinkel ton bakdang ni too, asan 

toka isi-bok shi edeng nonta pinkel 

ton bakdang ni too sota jasjas ja    

emengi-kan ni biyag, jet nanbalin 

men sibibiyag ga too. Pinalsowa nen 

Shiyos i too ja daki tan bii jen       

kaing-inges to. 
Genesis 1:26-31; 2:7, 15, 19-25 

Mayka-nem 

jen Akhew 

Jet siyen naksheng men epalsowa 

i naykayang tan shaga tan emin ja 

wara ired jay. Nonta maykepiton    

akhew, kinsheng nen Apo Shiyos i 

emin na obda to. Jet binindisyonan 

to sota maykepiton akhew et indasin 

ton ebanol. 
Genesis 2:1-3  

